ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՕԳՈՍՏՈՍԻ 31-Ի N1148-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


2017 թվականի օգոստոսի 31-ին ՀՀ կառավարության կողմից ընդունվել էր «Հողամասի և անշարժ գույքի փոխանակության մասին» N1148-Ա որոշումը, համաձայն որի՝ Հայաստանի Հանրապետության կառավարության 2017 թվականի օգոստոսի 31-ի նիստի N37 արձանագրության 24-րդ կետով հավանության արժանացած արձանագրային որոշմամբ ներդրումային ծրագրի իրականացման նպատակով Երևան քաղաքի Կենտրոն վարչական շրջանի Ամիրյան փողոց 26 հասցեում գտնվող 0.591926 հեկտար մակերեսով հողամասից առանձնացած շինություններով չծանրաբեռնված 0.100698 հեկտար մակերեսով հողամասը և կառուցապատված 0.095569 հեկտար հողամասը՝ դրա վրա գտնվող 1917.3 քառ. մետր մակերեսով շինությամբ հանդերձ, փոխանակության և գրավի պայմանագրով օտարվել էր «ՋԻ ԵՄ ԴԵՎԵԼՈՓԵՐ» սահմանափակ պատասխանատվությամբ ընկերությանը՝ պայմանով, որ գնորդը պարտավորվում է անշարժ գույքերի ընդունման-հանձնման օրվանից հետո 27 ամսվա ընթացքում 0.095569 հեկտար մակերեսով հողամասի վրա իրականացնել այդ հողամասի վրա առկա շենքի քանդումը և տեղում թատրոնի նոր շենքի կառուցումը՝ կառուցման ավարտի պետական գրանցումից հետո մեկամսյա ժամկետում կառուցված թատրոնի շենքի վերգետնյա հարկերի տարածքները, որպես առանձնացված գույքային միավոր, սեփականության իրավունքով հանձնել Հայաստանի Հանրապետությանը՝ փոխանակության պայմանագրով ձեռք բերված գույքի դիմաց։
20.03.2020թ. Պետական գույքի կառավարման կոմիտե է դիմել «ՋԻ ԵՄ ԴԵՎԵԼՈՓԵՐ» ՍՊԸ-ի տնօրեն Վ. Հարությունյանը՝ հայտնելով, որ Երևան համայնքի կողմից 30.03.2018թ. տրված թիվ 01/18-Ա-2163-29 քանդման թույլտվության հիման վրա քաղաք Երևան, Կենտրոն համայնք, Ա.Վերնոյի փողոց թիվ 3 հասցեում գտնվող 4 հարկանի 1917.34 քառ մետր մակերեսով շինության քանդման աշխատանքների իրականացման ընթացքում պարզվել է, որ նշված անշարժ գույքի տարածքով անցնում են ք. Երևան, ԲԵ16 ենթակայանից սնվող թվով 6 հատ 6 կվ և 4 հատ 0.4 կվ բարձրավոլտ էլեկտրական մալուխներ, որոնց տեղափոխման անհրաժեշտություն է առաջացել։ Հաշվի առնելով այն հանգամանքը, որ այդ աշխատանքները կարող էին իրականացվել միայն մասնագիտացված կազմակերպությունների կողմից՝ ընկերությունը «Էներգացանցնախագիծ ինստիտուտ» ՓԲԸ-ին պատվիրել է իրականացնել վերը նշված մալուխների տեղափոխման նախագծային աշխատանքների կազմումը վերջինիս հետ 01.11.2019թ. կնքելով ծառայությունների մատուցման պայմանագիր, որ ժամկետ է սահմանվել մինչև 22.11.2019թ.։ Ընկերությունը «Տ-ՔՆՍԹՐԱՔՇՆ» ՓԲԸ-ին պատվիրել է իրականացնել նաև վերը նշված մալուխների տեղափոխման աշխատանքները՝ վերջինիս հետ 16.12.2019թ. կնքելով ծառայությունների մատուցման պայմանագիր, որի ժամկետ է սահմանվել մինչև 07.02.2020թ.։
Վերը նշվածի հիմքով ընկերությունը հայտնել է, որ հաշվի առնելով այն հանգամանքը, որ ընկերությունն իրականացրել է վերը նշված աշխատանքները, որոնք ներառված չեն եղել պայմանագրային պարտավորություններում և որի արդյունքում Սոս Սարգսյանի անվան համազգային թատրոնի նոր շենքի կառուցման աշխատանքների ժամանակացույցը խախտվել է ավելի քան 2 ամսով՝ խնդրել է նոր շենքի կառուցման աշխատանքների վերջնաժամկետը երկարաձգել 2 ամսով՝ սահմանելով մինչև 07.09.2020թ.։

